
Sazetak: U ovom radu autorka se prvenstveno bavi promisljanjem uloge
i odgovornosti medija u predstavljanju zena trece dobi (starijih od 65 godina).
Ne manje vazno je i pitanje njihove medijske pismenosti u smislu aktivnog ili
pasivnog ucesca u kreiranju medijskog sadrzaja, kao i pravilnog razumijevanja
i objektivnog prihvatanja medijske poruke. U cilju realnog i sveobuhvatnog sa-
gledavanja kompleksnog odnosa medija i starije zenske populacije te njihovog
polozaja u bosanskohercegovackom medijskom prostoru, autorka polazi od
utvrdivanja opste fenomenoloske pozicije Zene tre¢e dobi kroz analiticki osvrt
na teorijske postavke i znanja domacih i stranih autora koji su se iscrpno bavi-
li ovom starosnom populacijom kao medijskim subjektom. Pravilno razumije-
vanje statusa bosanskohercegovacke Zene tre¢e dobi u vremenu novih medija,
nalaze da se konceptualno i pojmovno redefinise termin medijske pismenosti u
kontekstu medijske politike u Bosni i Hercegovini. Kona¢no, potrebno je ukazati
i na (ne)postojanje posebnog pravnog okvira kada je u pitanju medijska pisme-
nost i prisustvo bosanskohercegovacke Zene trece dobi u medijima. Autorka, na
kraju, zaklju¢uje da su Zene tre¢e dobi u bosanskohercegovackom drustvu bitno
podzastupljene u medijskom prostoru, a razlog tome su nizak stepen medijske
aktivnosti i pismenosti, pasivan/inertan odnos date populacije prema medijima
i produkciji medijskog sadrzaja, ali i njihovo svjesno medijsko zanemarivanje od
strane drustva u kojem Zive. Evidentno je i odsustvo posebnog pravnog okvira
kojim bi se blize uredili odnosi medija i ove starosne populacije u Bosni i Herce-
govini, kao i ukazivanje na potrebu vece angazovanosti svih drustvenih aktera u
oblasti unapredenja medijske pismenosti.

1. UVOD

Jos od druge polovine XX vijeka, mediji su postali nezaobilazni dio
sadasnjice. Njihova je uloga visestruka, od posredovanja informacijama,
znanjem, socijalizacije mladih ljudi i njihove samoprocjene, pa sve do
stvaranja li¢nih i kolektivnih identiteta (Vrhovski-Peran, 2022). Istraziva-
nja pokazuju da postoji veliko povjerenje opste populacije u medije pa se i
misljenja o zivotu, nacionalnom identitetu, ideologijama, vjerskim zajed-
nicama, te rodnim ulogama prvenstveno kreiraju na osnovu medijskog
sadrzaja. Kroz medije se gradi li¢ni identitet, ali i globalna kultura, i zato
nije nevazno kako to mediji prikazuju.

Posebno je naglasena iskrivljena stereotipna slika Zene u medijskom
prostoru koja govori zeni kako se treba ponasati kao majka, supruga, za-
poslena Zena, zena na vodecoj poziciji i kako se drustvo treba odnositi
prema njoj, $to uveliko ograni¢ava zenu u slobodi izbora vlastitog modela
ponasanja. (McQuail, 2010: 438). U medijima se cesto govori o Zeni kao
o slabijem polu, dok se nasilje i grubost prema Zeni predstavlja kao ne-
$to normalno i opravdano, $to bitno uti¢e na stavove mladih u pogledu
odnosa prema Zeni. Rodna hegemonija i iskrivljena stereotipija narocito
su prisutni kod medijskog predstavljanja Zena trece dobi. U savremenom
drustvu koje se viSe ne plasi starenja (Featherstone, 1995: 123) i kojem
se kroz medije namece ,,mit o ljepoti i vje¢noj mladosti®, starija Zenska
populacija trpi vi$estruku diskriminaciju. One su prvenstveno predstav-
ljene kao ,,drugost®, potom kao ,,nevidljive“ i, kona¢no, kao ,,sinonim” za
bolest, usamljenost, bezvrijednost, ranjivost, nezadovoljstvo i oronulost
(Hant, 2007: 1). Kako bi zauzele realnu poziciju u drustvenom i medij-
skom prostoru, zene trece dobi moraju nauciti da kriticki vrednuju po-
stoje¢i medijski sadrzaj, ali i da ga stvaraju. Drugim rijeima, moraju se
ukljuciti u proces medijskog opismenjavanja, $to podrazumijeva, “spo-
sobnost pristupa, analize, vrednovanja i odasiljanja poruka posredstvom
medija” (Aufderheide, 1993: 9).

Iskrivljena shvatanja socio-medijske uloge starije zenske populacije
odlikuju i bosanskohercegovacko drustvo, u kojem dominira patrijarhalni

odnos prema Zeni uopste. Da bismo bolje razumjeli razloge dekadentnog
prikaza Zene tre¢e dobi u bosanskohercegovackom medijskom prostoru,
njenu podzastupljenost u medijskom sadrzaju te koliko to moze da na-
rusi njenu ve¢ poljuljanu poziciju u androcentri¢cnom drustvu, potrebno
je prvo dekonstruisati paradigme ,,ageizma“ ,,drugosti®, ,,nevidljivosti“ i
»sinonimnosti“ koji se usko vezuju za ovu starosnu i polnu kategoriju.
Nakon fenomenoloskog promisljanja zene trec¢e dobi kao medijskog su-
bjekta, potrebno ju je staviti u kontekst savremenog poimanja fenomena
medijske pismenosti, a potom i u regulatorni kontekst koji postavlja gra-
nice prisutnosti Zene tre¢e dobi u medijima.

2. FENOMENOLOSKA OBILJEZJA ZENE TRECE DOBI KAO
MEDIJSKOG SUBJEKTA/OBJEKTA

U danasnje vreme, kada se oseca slabljenje uticaja obrazovnih
institucija i drugih organa vlasti, mediji zauzimaju ova mesta i uticu na
obrazovne procese i zauzimaju znacajno mesto u procesu izgradnje li¢cnog
identiteta. Tako se pod uticajem medija, kao izvora informacija i znanja,
stvaraju fenomenoloske odlike Zene tre¢eg doba kao medijskog subjekta/
objekta. Identitetske karakteristike su uglavnom negativno pozicionirane
i obuhvataju starosnu diskriminaciju Zena (ageizam), Zene treceg doba
kao drugost, nevidljivost Zena tre¢eg doba i godine kao sinonim za Zene
treceg doba.

3. DOBNA DISKRIMINACIJA ZENE (AGEIZAM)

Svako stavljanje u nepovoljniji polozaj bilo koga, na osnovu rase
ili etnicke pripadnosti, pola, jezika, vjere, nacionalnog ili socijalnog po-
rijekla, obrazovanja, rodenja, zdravstvenog stanja, invaliditeta i sl., pred-
stavlja diskriminaciju (Ustav Bosne i Hercegovine, ¢lan II, stav 4.). Kada
govorimo o diskriminaciji na osnovu dobi ili ageizmu mislimo na proces
sistemske sterotipizacije i diskriminacije starijih ljudi, koja je iskljuc¢ivo
dobno, a ne moralno, ideoloski ili politicki motivisana (Butler 1975: 12).
Dobna diskriminacija je posljedica reakcije okoline na smrt kao prirodni
fenomen koji se vezuje za starenje (Friend 2017) , zatim na vlastiti osje-
¢aj ugrozenosti, ali i reakcije na frustracije i stresove kojih je sve vise u
svakodnevnom Zivotu mladih ili radno aktivnih osoba (Rusac, Stambuk

i Veri¢ 2013: 96). Termin ,,ageizam” pripisuje se Robertu Batleru (Robert
Butler), americkom ljekaru i autoru vise naucnih radova, koji razmatraju
problem dobno zasnovane diskriminacije, te uzrocima stvaranja dobnih
stereotipa na institucionalnom nivou. Za razliku od rasizma i seksizma,
ageizam je uperen protiv grupacije koja gravitira izmedu pozicije ,,centra®
i ,drugosti®. Mladi su posebno uplaseni idejom starenja, $to neumitno
vodi ka stvaranju dobnih stereotipa, u ¢emu klju¢nu ulogu imaju mediji,
koji indirektno kod mladih formiraju stavove o starijoj populaciji (Hant
2007: 2).

Prema rezultatima americkih istrazivanja, samo u 2016. godini,
americke gradanke starije Zivotne dobi potrosile su vise od 16 milijardi
dolara na estetsku hirurgiju kako bi pomirile jaz izmedu unutrasnje vi-
talnosti i vanjskog propadanja (Friend 2017). Na to ih je, prvenstveno,
podstaklo americko drustvo, koje s prezirom gleda na ovu kategoriju sta-
novistva smatrajudi je ,teretom” i ,viSkom" koje trosi vitalne resurse, a pri
tome nisu produktivni dio drustva. Ipak, prema tvrdnjama Norta i Fiskea,
zapadna drustva se bolje ophode prema Zenama trece dobi nego isto¢na,
a razlog tome nije ni kapitalizam ni mentalitet ve¢ nagli porast broja Zena
starije Zivotne dobi u biv§im socijalistickim drustvima, kao i drustvima u
tranziciji (North, Fiske 2015: 993). Ovakva, svojevrsna, dobna diskrimi-
nacija ¢ini da mlade generacije dozivljavaju starije kao drugacije, u tolikoj
mjeri da ih prestaju posmatrati kao ljudska bi¢a (Butler, 1975: 12), za $to
treba kriviti nedostatak vaspitnog usmjeravanja mladih u pravcu prihva-
tanja starenja kao prirodne li¢cne buduc¢nosti. Iskrivljena slika Zena starije
zivotne dobi, koju mediji $alju, postaje nova normalnost na osnovu koje
se grade stavovi o beskorisnosti ove drustvene grupacije. Takode, istra-
zivanja koja je proveo americki portal Graphjoy pokazuju da u filmskoj
industriji starenje bitno utice na (ne)angazovanje renomiranih glumica,
kao i na kvalitet ponudenih uloga, a sve u korist mladih i seksualno atrak-
tivnijih filmskih debitantkinja, sto dodatno podstice Sirenje seksistickih
paradigmi na filmskom platnu (GraphJoy, 2015). Cini se da sve dok se
ne pronade rjedenje za ,prolaznost Zivota®, Zene starije Zivotne dobi bice
predstavljane kao senilne, krute u misljenju i ponasanju, te moralno ogra-
nic¢ene (Butler, 1975: 12).

4. ZENA TRECE DOBI KAO DRUGOST

Jo$ je 40-tih godina XX vijeka, francuska feministicka filozofkinja
Simon de Bovoar (Simone de Beauvoir) u polemickoj monografiji ,,Dru-
gi pol“ ukazivala na problemati¢nu identifikaciju zene kao ,,drugosti‘. Pod
»drugo$c¢u” ona je podrazumijevala decentralizovanu poziciju zene ¢iji se
identitet mogao odrediti samo u odnosu na muskarca kao mjere ¢ovje¢no-
sti (De Beauvoir 1977). Po istom principu vriena je i standardizacija Zen-
skosti, pri ¢emu je mladost smatrana glavnim parametrom. Starenje je zenu
udaljavalo od esencialnog principa Zenskosti, stavljajuci je u poziciju ,,dru-
ge*, odnosno ,drugacije. Zena u menopauzi vise nije bila predmet ,,mus-
kog pogleda®, pa samim tim ni Zena, zbog ¢ega je ona primorana usmjeriti
svoje djelovanje ka obnovi statusa “mlade Zene”, §to nas navodi na zakljucak
da kako mladost tako i starost podjednako ucestvuju u stvaranju socijalnog
konstrukta, ali se starost odreduje kao nesto negativno. Simon de Bovoar,
sa zaljenjem, konstatuje da ,,drugost® iskljucuje Zenu trece dobi iz koncepta
¢ovjecnosti. S vremenom, ona postaje Zrtva drustvene ekskluzije ,,drugihi
~drugacijih’, jer ,ukoliko starija Zena pokaze da posjeduje strast, osjecanja
i zelje kao i mlade osobe, drustvo e je prezreti.“ (de Beauvoir, 2009: 10).

Beti Fridan (Betty Friedan) takode ukazuje na iskrivljene medijske
slike osoba trec¢e dobi. U knjizi “Fontana starosti” Fridan dijeli zabrinutost
americkog gerontologa Verna Bengstona (Vern Bengston) u pogledu pri-
kazivanja trece dobi kao drustvenog problema, a ne kao kreatora rjeSenja.
Starije osobe su okupirane nastojanjima da odrze iluziju mladosti, koje
im drustvo namece kroz stereotip starenja kao propadanja, umjesto da
na starenje gledaju kao na trijumfalni dokaz zivljenja (Friedan, 1993: 63).

Za Suzan Zontag (Susan Sontag) zene trece dobi se susrecu sa dvo-
strukim standardima starenja, jer za razliku od muskaraca, one citavog
zivota teze ka ostvarenju adolescentnog ideala Zene, koji je usko pove-
zan sa fizickim izgledom (Sontag 1997: 19). Do istog zakljucka dolazi i
Frue (Frueh) isti¢u¢i da je “starija Zena dvostruko drugacija, dvostruko
degradirana, dvostruko povrijedena vanjskim identitetom; ona je Zensko,
vizuelno drugacija od muskarca, ona je starija, i, uprkos, kozmetickim
zahvatima, drugacija od mlade zene” (Frueh 1997: 202). Starije Zene cesto
internalizuju samoprezir koji se promovise kroz ageisticki stereotip i ula-
zu veliki napor da se odvoje od prezrene ,,starosti“. Naime, milioni Zena

su uvjereni da ako se dovoljno potrude i dovoljno kupuju nece biti ,,odba-
¢ene® ,Prihvatanje godina postaje stanje svijesti, mjera samovrijednosti,
izbor. Onog trenutka kada pokazemo ,,mladalacki ukus® u biranju odjece,
kozmetike, aktivnosti, prijatelja i partnera, to znac¢i da smo prihvac¢ene®
(Wray, 2003: 510). Sve dok su starije Zene prihvacene, one vjeruju da i
dalje mogu da igraju ulogu koju im je drustvo dodijelilo, objekta i majke,
iako vise nemaju reproduktivnu mo¢. Zahtjev mladosti koji se stavlja pred
stariju Zenu ima i svoju moralnu dimenziju, jer status starije zene u drus-
tvu uveliko zavisi od njene sposobnosti da se predstavi kao mlada Zena.
Otuda i stav da ,,sreca i ispunjenost u kasnijim godinama uveliko zavise
od moralne odgovornosti pojedinke da rekonstruise svoje tijelo, identitet
i socijalni zivot® (Wray 2003: 515).

U patrijarhalnoj kulturi, osim $to su primorane priklanjati se stan-
dardima Zivljenja koje im namece muska populacija, starije Zene su u
stalnom rivalstvu i sa mladom Zenskom generacijom, jer obje skupine
spremno prihvataju ,,mit o mladosti®, te se suprotstavljaju jedna drugoj.
»Starije Zene zaziru od mladih, mlade od starijih, dok i jednima i drugima
dominira mit o ljepoti“ (Wolf 1991: 14).

5. (NE)VIDLJIVE ZENE TRECE DOBI

Ideja ,,nevidljivosti“ podrazumijeva, zapravo, nemogu¢nost da se bude
viden ili apsolutno prihvatanje stereotipnih shvatanja o sopstvenom iden-
titetu. Muskarci Cesto zaziru od starijih Zena zato $to vise nisu mlade, nisu
predmet seksualne Zelje, a nisu viSe ni reproduktivne. Socijalne uloge koje se
starijim Zenama toleri$u jesu uloge majke i bake. Predstaviti stariju Zenu kao
intelektualno vitalnu, seksualno aktivnu, produktivnog ¢lana drustva pred-
stavlja neobican izuzetak. ,,U patrijarhatu u kojem dominira mit o mladosti,
starenje za Zenu znaci postajanje nevidljivom, bezoblicnom™ (Bolen 2001: ix).

Prema misljenju Naomi Wulf (Naomi Wolf) zenski ¢asopisi igno-
riSu starije zene, a ako se i nadu na njihovim stranicama to su obi¢no
retusirane fotografije zena koje izgledaju 10 do 15 godina mlade, tako da
¢itaoci nemaju priliku da saznaju kako stvarno izgleda Zena starije zivotne
dobi (Wolf 1991: 82). Ne zele¢i da ih drustvo tretira kao problem, poznate
starije Zene iz svijeta mode i filma pristale su da poziraju za specijalno
izdanje ¢asopisa Vogue (2019), pod nazivom ,,Godine nisu problem™ (Age

is not an issue), ali i da otvoreno govore o predrasudama drustva kada su
u pitanju starenje i odsustvo starijih Zena u medijima.

Tretirati starije Zene kao nevidljive znaci oduzeti im samopouzda-
nje, proglasiti ih krhkima, slabima i neprivla¢nima. One su manifestacija
svega onoga §to mlade Zene Zele da izbjegnu. Dzermejn Grir (Germaine
Greer) smatra da ,,sredovjecna Zena viSe ne moze da udovolji zahtjevi-
ma patrijarhalnog drustva. Vise ne moze da igra ulogu poslusne kéerke,
seksualnog objekta ili madone. Ukoliko se ne upusti u skup, dugotrajan i
potpuno uzaludan poduhvat negiranja starosti, morace prije ili kasnije da
se pomiri s ¢injenicom da ju je konzumeristicka kultura odbacila“ (Greer
1997: 261). Medutim, nevidljivost Zena tre¢e dobi nije samo nametnuti
konstrukt patrijarhalnog drustva, ve¢ i rezultat pristanka te iste zenske
populacije. Naime, brojna istrazivanja pokazuju da je za svoj marginalni
status dobrim dijelom kriva i sama Zena, koja bira anonimnost, izolaciju,
pa i nestajanje, ili prihvatanje stereotipa o licnom identitetu, umjesto ak-
tivizma, prisutnosti i prihvacenosti. Na osnovu istrazivanja koje je 2019.
godine provela srbijanska televizijska ku¢a KTV, pretpostavlja se da se
godisnje 10.000 Zena u Srbiji podvrgne plasticnim operacijama ne toliko
zbog licnog zadovoljstva koliko zbog zadovoljavanja stereotipa o licnom
identitetu (KTV 2019.). Medijska promocija kozmeticke hirurgije dodat-
no uti¢e na popularizaciju ,,mita o ljepoti i mladosti“ kod starije zenske
populacije, ¢iji je socijalni status starenjem vec¢ uveliko narusen. Kako bi
postala vidljiva, Zena tre¢e dobi mora sama razbiti mit o vje¢noj mladosti,
tako $to ce prekinuti lanac ,,kupi - konzumiraj - podmladi se®

6. STAROST KAO ZENSKI SINONIM

Cesto starije Zene simbolizuju bolest, usamljenost, bezvrijednost,
ranjivost, nezadovoljstvo i oronulost. One su u medijima prikazane kao
pretjerano brizne ili cangrizave majke koje Zive s porodicom ili same (Frie-
dan 1993: 56; Zita 1997: 96). Ukoliko se odluce da zivot podijele sa stari-
jim partnerom, takva veza se smatra djetinjastom i smijesnom. Istraziva-
nja su pokazala da se na starije osobe u medijima gleda kao na tvrdoglave,
ekscentri¢ne, budalaste, zavisne, krhke, ranjive, bezvrijedne, gundave i na
teretu drustva (Friedan 1993: 49). Sa godinama, Zeni se negiraju stecene
intelektualne kompetencije i ona prestaje da bude pozeljna sagovornica u

medijima ili kreatorka medijske poruke. U najboljem slucaju, dodjeljuje
joj se uloga objekta medijske poruke (zrtva, figura ili statisticka brojka) ili
pretjerano karikirana sekundarna uloga bake, majke ili ku¢ne pomo¢ni-
ce. Kako konzumeristicko drustvo nema velike koristi od Zena trece dobi
zbog njihove minorne kupovne modi, i slabog trzisnog ucesca, tako i me-
diji, koji su prvenstveno u sluzbi konzumerizma, imaju ogranicen oglasni
prostor za ovu populaciju, a on je, opet, posvecen razvijanju potrosackih
navika ma kako one bile limitirane ponudom (farmaceutski proizvodi,
kozmetika, Zivotna osiguranja ili mikrokrediti). Prema Ejmi Merik, novi-
narki ¢asopisa Forbs, u 2017. godini, manje od 10 % zemalja ¢lanica Uje-
dinjenih Nacija imale su Zenu za $efa drzave (Merrick, 2017). One drzave
koje su poklonile svoje politicko povjerenje zZeni starije Zivotne dobi naj-
¢e$ce biljeze primjetan rast BDP-a, kao i socio-kulturni prosperitet. Upr-
kos ovim pozitivnim primjerima, starijim Zenama se nerado dodjeljuju
rukovodece pozicije, ¢esto se sumnja u njihov stru¢ni sud, $to dodatno
doprinosi degradaciji pozicije zene tre¢e dobi u javhom prostoru.

7. KONCEPT I POJAM MEDIJSKE PISMENOSTI
U BOSNI I HERCEGOVINI

Mediji bitno uti¢u na nacin na koji razmisljamo o svijetu, jedni dru-
gima i samima sebi. Medijski sadrzaji prenose kumulativne poruke koje
oblikuju, kreiraju i u¢vrsc¢uju stavove, vrijednosti, ponasanja, preokupaci-
je i mitove koji odreduju jednu kulturu (Silverblatt, Smith, Miller, Smith
and Brown 2014: 5). Ubrzan i dinamican razvoj informacionih i komu-
nikacijskih tehnologija uticali su na ceste promjene medijskog okruzenja
i navika, $to se bitno odrazilo i na tumacenje pojma i koncepta medijske
pismenosti. Pod op$tim pojmom medijske pismenosti podrazumijevamo
“sposobnost pristupa medijima, razumijevanja i kriticke evaluacije razli-
citih aspekata medija i medijskih sadrzaja i ostvarivanje komunikacije u
raznovrsnim kontekstima” (Evropska komisija, 2007). Iako se tumacenja
ovog pojma razlikuju u zavisnosti od konteksta i drustva u kojem se ko-
risti, postoji odredena uskladenost u njegovom definisanju u dokumenti-
ma EU, SE, UNESCO-a, $to se manifestuje kroz prisustvo etiri osnovna
elementa: pristup, analiza, evaluacija i komunikacija. Medutim, najzna-
¢ajnija dimenzija medijske pismenosti predstavlja sposobnost kritickog

razmigljanja u procesu tumacenja medijske poruke. “Citaju¢i” medijsku
poruku, korisnik stavlja na vagu sopstvena poimanja jezika, istorije, de-
mokratije, nacionalnog identiteta, kao i ljepote i istine (Moyers, 1989).

Kako interesovanje za medije raste, tako raste i potreba za unapredi-
vanjem znanja medijskih korisnika, $to je opredijelilo UNESCO da se za-
laze za uvodenje medijskog obrazovanja u nastavne planove i programe,
SE da intenzivno razvija korelaciju izmedu medija i ostvarivanja prava na
slobodu izrazavanja, a EU da u prvi plan stavi zastitu medijskih konzu-
menata. Sa novim tehnoloskim dostignu¢ima i novim vidovima komuni-
kacije, medijska pismenost podrazumijeva i odredeni nivo informaticke
pismenosti. Digitalni mediji oblikuju poruke i informacije na nacin koji
zahtijeva razvoj novih znanja koja takode ¢ine medijsku pismenost. Kako
su mediji postali neizostavni dio svakodnevnog funkcionisanja pojedinca
i drustva u cjelini, otuda i potreba za permanentnom edukacijom gra-
dana u pogledu njihovog bezbjednog pristupa i koris¢enja medija. Iako
se medijska pismenost jo$ uvijek smatra individualnom vjestinom ¢ije
usvajanje je voluntaristicko, ipak postojece aktivnosti medijske industrije,
nevladinih organizacija i nekih regulatornih tijela, najavljuju obaveznost
unapredivanja medijske pismenosti.

Sam pojam medijske pismenosti, kao dio medijske politike i cilj me-
dijskog obrazovanja rijetko se susre¢e u Bosni i Hercegovini (Taji¢ 2013:
51). Cesto se pojam pripisuje medijima, a ne pojedincu, a literatura koja
se bavi konceptom i stanjem medijske pismenosti, kao i kritickim pristu-
pom medijima i medijskom sadrzaju u bosanskohercegovackom drustvu,
veoma je oskudna.?

Prema istrazivanjima koja je provela Inicijativa evropskih politika pri
Institutu za otvoreno drustvo u Sofiji, od 35 zemalja Evrope, Bosna i Herce-
govina se nalazi na 32 mjestu po medijskog pismenosti njenih gradana (Les-
senski 2019: 2). Razlog tome treba traziti u vise faktora, pocev od korupcije,

2 Temom medijske pismenosti u Bosni i Hercegovini op$irnije su se bavili: Nada Zgrablji¢-Ro-
tar (2005), Medijska pismenost i civilno drustvo, Sarajevo: Medijacentar; Jelenka Vocki¢-Avdagi¢
(2006), ,,Obrazovanje odraslih i mediji‘, Obrazovanje odraslih, vol. V1, str. 83-94; Ingrid-Francisce
Reichmayr (2001), U prilog medijskom obrazovanju, http://www.mediaonline.ba/ba/?ID=115
[posljednji put posje¢eno 12.01.2023.]; Lea Taji¢ (2013), Medijska pismenost u Bosni i Hercegovini.
Sarajevo: Internews; Vuk Vuceti¢ (2020), Medijska i informacijska pismenost u Bosni i Hercegovini:
Aktuelni problemi i preporuke, Sarajevo: Mediacentar;

nepovjerenja prema naucnicima, novinarima i generalno gradana jednih
prema drugima, te u odsustvu medijskih sloboda (Lessenski 2019: 9-14). I
sami mediji daju veliki doprinos sporosti razvoja medijske i informacijske
pismenosti u BiH tako $to plasiraju nekvalitetne vijesti sa predominantnom
dozom senzacionalizma (Zvijerac, 2019). Vajzovi¢ smatra da medijska i in-
formacijska pismenost igraju znacajnu ulogu u razvoju demokratskog drus-
tva, jer demokratija podrazumijeva informisanog i obrazovanog gradanina
koji aktivno ucestvuje u procesu donosenja odluka, i kao takav je nosilac
suvereniteta u savremenom drustvu. Bez medijske pismenosti i kritickog
misljenja, bosanskohercegovacki gradanin postaje Zrtva tehnoloskih kom-
panija koji njegovu paznju drze na informatickim uredajima, aplikacijama,
te komercijalnom sadrzaju (Zvijerac, 2019).

Iako mediji svojim aktivnostima mogu u znatnoj mjeri unaprijediti
medijsku pismenost gradana, tako sto ¢e ih informisati o nacinu funkci-
onisanja medija, i podsticati ih na interaktivnost, malo se u Bosni i Her-
cegovini paznje poklanja odnosu medija i pripadnica trece dobi, §to ima
za posljedicu iskljuc¢enost ove populacije iz svijeta medija, a samim tim i
iz drudtva. U skladu sa $iroko postavljenom definicijom medija moze se
zakljuciti da tradicionalni mediji (radio, TV, stampa), ne ulazu dovolj-
no napora da svoje starije korisnice obrazuju kao kompetentne medijske
konzumente, kao $to ih ni digitalni mediji (internet) ne podsti¢u u dovolj-
noj mjeri da se upoznaju sa novim tehnoloskim naprecima, niti im uka-
zuju na potencijalne opasnosti koje im prijete. Primjetan je znacajan nivo
aktivnosti medija na polju unapredenja medijske pismenosti mladih, ali
se malo $ta ¢ini na medijskom opismenjavanju starije zenske populacije
(Taji¢ 2013). Za sada, nadlezne bosanskohercegovacke institucije nema-
ju u ponudi ni posebnu strategiju, niti akcioni plan za upoznavanje Zena
tre¢e dobi sa prednostima i nedostacima novih medija, na nacin na koji
to ¢ine drzave u okruzenju’, iako se u zadnje vrijeme pojavljuje sve veci

3 Republika Hrvatska je 2022. godine objavila prvi e-priru¢nik o novim medijima namijenjen osobama
tre¢e dobi. Ovaj svojevrsni “Vodic¢ za srebrne surfere” nudi korisne savjete, uputstva i smjernice za
kori$¢enje novih medija, mali rjecnik internet pojmova i desetak prakti¢nih vjezbi, u cilju razvijanja
kriticke svijesti kod osoba tre¢e dobi. U osmisljavanju koncepta i sadrzaja priru¢nika autori su se ko-
ristili ranijim teoretskim i prakti¢nim iskustvima, znanjima i materijalima, ste¢enim i koris¢enim u
okviru dva edukativna projekta usmjerena na medijsko opismenjavanje starijih osoba, “Novomedijsko
doba za tre¢u Zivotnu dob” i “Hodalica kroz lazne vijesti”( Levak, Zeki¢ Eberhard, 2022).

broj ¢lanaka i istrazivanja koji se odnose na diskriminaciju starijih osoba
u kontekstu savremenih komunikacijskih tehnologija (Abad 2014; Vasil,
Wass 1993) ili na evaluaciju snalazenja osoba starijih od 60 ili 65 godina u
savremenom tehnoloskom okruzenju (Dhar 2017).

8. PRAVNI ASPEKTI MEDIJSKE PISMENOSTI ZENA TRECE
DOBI U BOSNI I HERCEGOVINI

U Bosni i Hercegovini ne postoji specifi¢ni pravni okvir koji bi se
bavio pitanjem medijske pismenosti Zena trece dobi, ve¢ se o njihovim
pravima i obavezama moze govoriti samo u kontekstu opstih pravnih
normi, kako medunarodnih tako i domacih, koje djeluju erga omnes.

Put ka demokratskom i civilnom drustvu poplocan je temeljnim
pravom svakog gradanina u svakoj zemlji na svijetu, ukljuc¢ujuci i Bosnu
i Hercegovinu, na slobodu misljenja i izrazavanja. Ovo pravo znaci i slo-
bodu da se neometano formira misljenje, te da se informacije i ideje traze,
primaju i saopstavaju kroz razne medije i bez obzira na granice (GS UN,
1948). Medijska i informaciona pismenost daje gradanima kompetencije
koje su im neophodne da bi potrazivali i uzivali sve dobrobiti ovog osnov-
nog ljudskog prava, a njegovo ostvarivanje je garantovano mnogim me-
dunarodnim i nacionalnim propisima i preporukama.

Kao ¢lanica Organizacije za obrazovanje, nauku i kulturu Ujedinjenih
nacija (UNESCO), Bosna i Hercegovina ucestvuje u programima i projekti-
ma posvec¢enim medijskom obrazovanju i pismenosti koji su u nadleznosti
ove organizacije. UNESCO ima dugu tradiciju aktivnosti u oblasti medij-
skog obrazovanja i vaspitanja, koja seze sve do Sezdesetih godina XX vijeka.
Ipak se, po svom znacaju, izdvaja Konferencija o medijskom vaspitanju koja
je odrzana u Griinwaldu (Njemacka) 1982. godine, i koja je rezultovala De-
klaracijom o medijskom vaspitanju, kao najznacajnijem medunarodnom
dokumentu u oblasti medijske pismenosti. Grinvaldska deklaracija prizna-
je potrebu da politicki i obrazovni sistemi zemalja ¢lanica unapreduju kod
gradana kriticko razumijevanje “fenomena komunikacije” i da podsticu
njihovo ucestvovanje u medijima, kroz programski pristup medijskom opi-
smenjavanju na svim nivoima obrazovanja od predskolskog do univerzitet-
skog, ukljucujuci i obrazovanje odraslih. Dalji doprinos unapredenju svije-
sti o0 medijima manifestovao se kroz Konferenciju UNESCO-a odrzanom

Defendologija, 2023. | Broj 53 | 69



u Toulouseu 1990. godine pod nazivom “Novi pravci u medijskom vaspi-
tanju”. Naime, tuluska konferencija je predlozila znacenjski okvir koncepta
medijske pismenosti kao “znanja o strukturi, ekonomiji i funkciji sistema
masovnih medija u drustvu kao i analiticke vjestine da ¢itamo estetski i ide-
oloski sadrzaj poruka masovnih medija” (Thoman 1990). Znacaj ove Kon-
ferencije prvenstveno se ogleda u prepoznavanju elektronske pismenosti
kao neminovnosti, te da cilj medijske edukacije ne treba da bude zastita
primaoca medijske poruke od $tetnog uticaja medija ve¢ njegovo osposo-
bljavanje za aktivan odnos s medijima.

Na Beckoj konferenciji odrzanoj 1999. godine, pod nazivom ,,Vaspi-
tanje za medije i digitalno doba® medijsko vaspitanje dobija novu znacenj-
sku dimenziju tako §to obuhvata sve komunikacijske medije, koji treba
da budu dostupni svima, $to podrazumijeva adekvatno osposobljavanje
korisnika medija u cilju pravilnog analiziranja, tumacenja, i pristupanja
medijskom sadrzaju (UNESCO, 1999). U tu svrhu, preporuka Konferen-
cije jeste uvodenje medijskog vaspitanja u nastavne planove i programe, s
ciljem cjelozivotnog ucenja. Posebna paznja se posvecuje pitanju medija i
osoba s posebnim potrebama, kao i onima koji se nalaze u stanju ekonom-
ske ili socijalne nuzde, $to bi indirektno ukljucivalo i Zene tre¢e dobi. Na
Seminaru o medijskom vaspitanju mladih odrzanom u Sevilji 2001. go-
dine dopunjene su preporuke iz Beca. Zauzet je stav da medijsku pisme-
nost ¢ine kreativna i kriticka komponenta, te da bi medijsko vaspitanje
trebalo ukljuciti u formalno i neformalno obrazovanje i to u dva pravca:
vaspitanje o medijima i za medije. Cetiri godine nakon seviljskog semi-
nara, u Aleksandriji je odrzana Konferencija o informacijskoj pismenosti
i cjelozivotnom ucenju. Na ovoj Konferenciji dolazi do spajanja informa-
cijske i medijske pismenosti , §to ¢e rezultovati preporukama na skupu u
Parizu odrzanom 2007. godine. Svih 12 preporuka bilo je usmjereno na
razvoj koncepta medijskog vaspitanja, $to je podrazumijevalo vaspitanje
o medijima i za medije, zatim jacanje veze izmedu medijskog vaspitanja
i postovanja kulturnih razlicitosti i ljudskih prava, $to bi u Sirem kon-
tekstu obuhvatalo i medijske korisnike tre¢e dobi. Krunu UNESCO-ovog
dugogodisnjeg bavljenja pitanjem medijskog vaspitanja i pismenosti ¢ini
publikacija pod nazivom , Kurikulum medijske i informacijske pismeno-
sti za nastavnike (Wilson, Grizzle, Tuazon, Akyempong, Cheung, 2011)

koji predvida osnazivanje gradana u smislu formalnog sticanja znanja i
vjestina iz oblasti medija i IKT kako bi odgovorili izazovima 21. vijeka.

Kao ¢lanica Savjeta Evrope od 2002. godine, Bosna i Hercegovina
je aktivno ukljucena u sve aspekte misije i rada ove organizacije. Njena
je obaveza i duznost postovati sve standarde Savjeta Evrope koji proisti-
¢u iz ¢lanstva, a propisani su obavezuju¢im pravnim aktima, kao $to su
konvencije, preporuke, i izvjestaji. Tako je Bosna i Hercegovina u obavezi
postovati i primjenjivati Konvenciju o prekograni¢noj televiziji iz 1989.
godine koja regulise i uvodi standarde za televizijsko emitovanje u Evropi,
a u direktnoj je vezi sa odredbama ¢lana 10. Konvencije za zastitu ljudskih
prava i osnovnih sloboda iz 1990%, kojima se svakom licu daje pravo na
slobodu izrazavanja i informisanja, kao jednom od fundamentalnih prin-
cipa na kojima pociva svako demokratsko drustvo i temeljni je uslov za
njegovo napredovanje, ali i za razvoj svakog covjeka (SE, 1989). U Pream-
buli Konvencije nagladena je politika rodne ravnopravnosti kroz “razvoj
principa o televizijskom oglasavanju uz postovanje jednakosti izmedu
muskaraca i zena u medijima” (SE, 1989).

Kao znacajan izvor regulative isticu se i ministarske konferencije
drzava ¢lanica SE, koje se bave politikom mas-medija i ¢iji zakljucci ¢ine
sastavni dio rezolucija i preporuka kao obavezujuc¢ih pravnih akata, koje
promovisu medijsko vaspitanje i pismenost, ali i zastitu medijskih konzu-
menata. Posebno treba izdvojiti Ministarsku konferenciju odrzanu 2009.
godine u Rejkjaviku na kojoj je usvojena Rezolucija pod nazivom Ka no-
vom shvatanju medija u kojoj se posebno istice vaznost medijske pisme-
nosti i slobode izrazavanja u medijskom prostoru.

U najvaznije dokumente Ministarskog savjeta i Parlamentarne
skupstine SE koji se indirektno bave pitanjem medijske pismenosti Zena
tre¢e dobi spadaju: Deklaracija o evropskoj politici u pogledu novih infor-
macionih tehnologija (1999); Preporuka Rec (2003) 9 o mjerama za pro-
movisanje demokratskog i socijalnog doprinosa digitalnog emitovanja;

4 European Treaty Series, No 5. Orginalni tekst Konvencije je promijenjen u skladu s Protokolom
br. 3 (ETS No. 45 - stupio na snagu 21. septembra 1970). Protokolom br. 5 (ETS No.55 - stupio
na snagu 20. decembra 1971.) i Protokolom br.8 (EZS No 118 - stupio na snagu 1. januara
1990.). Tekst Konvencije takode sadrzi i tekst Protokola br.2 (ETS No. 44) koji je, na osnovu svog
¢lana 5. st. 3, postao integralni dio Konvencije od momenta stupanja na snagu 21. septembra
1970. godine.

Preporuka CM/Rec (2007) 2 o medijskom pluralizmu i razli¢itosti me-
dijskih sadrzaja; Preporuka CM/Rec (2007 11 o promociji slobode iz-
razavanja i informisanja u novom informacionom i komunikacijskom
okruzenju; Deklaracija o ulozi medija civilnog drustva/zajednice’ u svrhu
promocije socijalne kohezije i interkulturnog dijaloga (2009); Deklaracija
Savjeta Ministara o Digitalnoj agendi za Evropu (2010); Preporuka CM/
Rec (2011) 7 Savjeta ministara zemljama ¢lanicama u vezi s novim zna-
¢enjem medija; Preporuka 1067 (1987) o kulturoloskoj dimenziji emito-
vanja u Evropi; Preporuka 1098 (1989) o audiovizuelnoj saradnji izmedu
Istoka i Zapada; Preporuka 1215 (1993) o etici u novinarstvu; Preporuka
1276 (1995) o snazi vizuelnih slika; Rezolucija 1165 (1998) pravo na pri-
vatnost; Preporuka 1407 (1999) mediji i demokratska kultura; Preporuka
1466 (2000) o medijskom vaspitanju; Preporuka 1586 ( 2002) digitalni
jaz i edukacija; i Preporuka 1855 (2009) regulacija audiovizuelnih medij-
skih usluga. U svim pomenutim dokumentima SE medijska pismenost i
obrazovanje se spominju u kontekstu zastite i osposobljavanja medijskih
korisnika za ravnopravno uce$¢e u medijskom prostoru, $to se svakako
odnosi i na stariju Zensku populaciju.

Potpisivanjem Sporazuma o stabilizaciji i pridruzivanju na svom putu
ka punopravnom c¢lanstvu u Evropskoj uniji, Bosna i Hercegovina se obave-
zala da e izvrsiti harmonizaciju drzavnog zakonodavstva sa Direktivom o
audiovizuelnim medijskim uslugama® koja, izmedu ostalog, propisuje i oba-
vezu izvjeStavanja o stanju medijske pismenosti. U preambuli Direktivne
pojam medijske pismenosti obuhvata “vjestine, znanje i razumijevanje koje
omogucava korisnicima da medije koriste uc¢inkovito i sigurno. Medijski
pismene osobe su u stanju da izvrse izbor na osnovu informacija, razumiju
prirodu sadrzaja i usluga i da iskoriste puni raspon mogu¢nosti koje im

5 Pojam mediji civilnog drustva ili zajednice predstavlja neformalni, nekomercijalni oblik medija
¢iji kreatori su pripadnici manjinskih grupacija, u geografskom, identitetskom ili interesnom
smislu. Cilj medija civilnog drustva jeste ponuditi informacije i sadrzaje ¢lanovima svoje zajednice
, na nacin i mehanizmima koji nisu svojstveni mainstream novinarstvu (Deuze, 2006).

6 Directive 2007/65/EC of the European Parliament and of the Council of 11 December 2007
amending Council Directive 89/552/EEC on the coordination of certain provisions laid
down by law, regulation or administrative action in Member States concerning the pursuit of
television broadcasting activities Text with EEA relevance, Official Journal L 332, 18/12/2007 P.
0027-0045.

nude nove komunikacione tehnologije” (Evropska komisija, 2007). Iz ove
definicije moze se zakljuciti da su u fokusu pravne zastite svi medijski ko-
risnici, koji se dodatno upozoravaju da odgovorno koriste medijske usluge.

Evropska komisija se posebno bavila medijskom pismenoscu u di-
gitalnom okruzenju, isticuci potrebu svakog medijskog korisnika da se
osjeca ugodno sa svim postoje¢im medijima, da ima kriticki pristup pre-
ma medijskom sadrzaju, da medije koristi kreativno, da razumije ekono-
miju medija, te da bude svjestan pitanja autorskih prava kao klju¢nih za
kulturu zakonitosti (Evropska komisija, 2007). Komisija je 2009. godine
povjerila Evropskoj asocijaciji za ostvarivanje interesa gledalaca (EAVI)
izradu Studije o kriterijjumima za procjenu nivoa medijske pismenosti
gradana EU starosne dobi od 16 do 74 godine, pri ¢emu su u obzir uze-
te individualne sposobnosti testiranih medijskih korisnika, kao i faktori
okruzenja koji uticu na medijsku pismenost pojedinca (EAVI, 2010). Na
taj nacin, Komisija je Zeljela da definiSe kriterijume mjerenja medijske pi-
smenosti, te da se na bazi dobijenih rezultata utvrdi strategija inkorpori-
sanja medijske pismenosti u obrazovni sistem (Taji¢, 2013: 38).

Svi pomenuti medunarodnopravni izvori nasli su svoje mjesto u
kompleksnom pravnom sistemu Bosne i Hercegovine. Naime, u skladu sa
Aneksom 4 (Ustav Bosne i Hercegovine) Dejtonskog mirovnog sporazuma
iz 1995. godine’, nadleznosti nad medijima i javnim informisanjem prene-
sene su na dva entiteta (Republiku Srpsku, Federaciju Bosne i Hercegovi-
ne), a kasnije i na Br¢ko Distrikt. Ipak, drzava Bosna i Hercegovina zadrzala
je ustavne i zakonske garancije kada je u pitanju sloboda izrazavanja, sto
je dodatno pojacano prihvatanjem medunarodnih konvencija i deklaracija
o ljudskim pravima koji ¢ine sastavni dio pravnog sistema Bosne i Herce-
govine. Tako u Ustavu BiH izricito stoji ,da se prava i slobode predvidene
u EKZLJPOS i u njenim protokolima direktno primjenjuju u BiH i imaju
prioritet nad svim ostalim zakonima® (Ustav BiH, ¢lan 2, stav 2). Medutim,
zbog svog netipicnog ustavnog poretka uspostavljenog Dejtonskim mirov-
nim sporazumom, pravni okvir za ostvarivanje prava na slobodu medija i
slobodu izrazavanja predstavlja slozenu mrezu institucija, normi i praksi

7 Opéti okvirni sporazum za mir u Bosni i Hercegovini — Dejtonski mirovni sporazum, Pariz,
14. decembra 1995. godine, http://www.ohr.int/dpa/default.asp?content_id=379 [posljednji
put pristupljeno 2.1.2023]

(Halilovi¢ & Dzihana 2012: 35-36). Osim najvisih pravnih akata (14 usta-
va®), pitanje medija i medijske pismenosti regulisano je i nizom zakonskih
i podzakonskih pravila i propisa, medu kojima treba posebno izdvojiti en-
titetske Zakone o zastiti od klevete, zatim Zakon o javhom informisanju
u Republici Srpskoj, odnosno Zakon o medijima i javnom informisanju u
FBiH, kao i Zakon o komunikacijama koji pocivaju na opsteprihvacenim
standardima ponasanja, nediskriminacije, pravi¢nosti, ta¢nosti i nepristra-
snosti sadrzani u ¢lanu 10 EKZLJPOS i ¢lanu 19 UDLJP?. Svaki od pome-
nutih pravnih akata garantuje slobodu izrazavanja ne samo za novinare i
medije, vec i za svaku osobu, $to indirektno obuhvata i Zene trece dobi.

Kada je u pitanju pravo informisanja i pristup medijima u Bosni i
Hercegovini, znacajan je i legislativni doprinos ustanove Visokog pred-
stavnika za Bosnu i Hercegovinu, ukupnom normativnom izgledu me-
dijskog prava u BiH. Koriste¢i se ovlas¢enjima koja su mu data, ¢lanom
5. Aneksom 10. Dejtonskom mirovnog sporazuma, u periodu od 1998 do
2002. godine, Visoki predstavnik je donio niz odluka kojima je direktno
intervenisao u zakonodavni postupak, nametnuvsi odredena zakonska
rjeSenja snagom svog autoriteta. Jako kontroverzne po svojoj pravnoj pri-
rodi, ipak su nametnute odluke Visokog predstavnika uticale na efikasno
otklanjanje prepreka politicke prirode, posebno kada su u pitanju elek-
tronski mediji (Halilovi¢ & Dzihana, 2012: 37-40).

Uzimajuci u obzir specifi¢cnu dihotomnu pravnu prirodu Zena trece
dobi u BiH, u smislu da se njihov polozaj mjeri i odreduje dvostrukim
mjerilima - polnim i starosnim - otuda i ne ¢udi odsustvo lex specialis-a
u pravnom sistemu BiH, koji bi blize uredio pitanje medijske pismeno-
sti ove bosanskohercegovacke populacije. Stoga, kada je u pitanju medij-
ska pismenost Zena tre¢e dobi u BiH primjenjuju se odredbe Zakona o

8 U Bosni i Hercegovini na snazi je 14 ustava: jedan drzavni, dva entitetska, deset kantonalnih i
jedan Distrikta Brcko.

9 Zakon o zastiti od klevete RS, Sluzbeni glasnik RS, br. 37/01; Zakon o zastiti od klevete FBiH,
Sluzbene novine FBiH, br. 59/02; Zakon o zaétiti od klevete BD, Sluzbeni glasnik BD BiH, br.
14/03; Zakon javnom informisanju RS, Sluzbeni glasnik RS, br. 10/97; Zakon o Radio-televiziji
RS, Sluzbeni glasnik RS, br. 49/06, 73/08; Zakon o komunikacijama, Sluzbeni glasnik BiH, br.
31/03, 75/06, 32/10; Zakon o medijima kantona Sarajevo, Sluzbene novine KS, br. 13/98; Zakon
o Javnom radio-televizijskom servisu BiH, Sluzbeni glasnik BiH, br. 92/05; Zakon o Javhom
radio-televizijskom sistemu BiH, Sluzbeni glasnik BiH, br. 78/05; Zakon o slobodi pristupa
informacijama u BiH, Sluzbeni glasnik BiH, br. 28/00;

ravnopravnosti polova BiH'", sadrzane u ¢lanu 21. koji promovise pravo
pristupa medijima za sva lica bez obzira na pol, zatim zabranu javnog
prikazivanja i predstavljanja bilo koje osobe na uvredljiv, omalovazavaju-
¢i ili ponizavajudi nacin, s obzirom na pol, kao i obavezu medija da kroz
programske koncepte razvijaju svijest o ravnopravnosti polova. Odredbe
Zakona o zabrani diskriminacije u BiH'" mogu se primijeniti i na stari-
ju zensku populaciju u smislu njihovog predstavljanja u medijima, kao i
pristupa medijskom prostoru. Clanom 2. Zakona zabranjuje se diskrimi-
nacija po osnovu “starosne dobi [...] rodnog identiteta, polnih karakteri-
stika, kao i svaka druga okolnost koja ima za svrhu ili posljedicu da bilo
kojem licu onemogucdi ili ugrozava priznavanje, uzivanje ili ostvarivanje
na ravnopravnoj osnovi, prava i sloboda u svim oblastima zivota” Ovaj
Zakon se primjenjuje na postupanje svih javnih tijela na nivou drzave,
entiteta, kantona i Brc¢ko Distrikta u svim oblastima Zivota, a posebno u
oblasti javnog informisanja i medija."’Dodatno, isti su duzni da u svoje
opste pravne akte, ili kroz posebne pravne akte, regulisu nacela i principe
jednakog postupanja, te da osiguraju u¢inkovite interne procedure zastite
od diskriminacije (ZZD, ¢lan 24, stav 4). U okviru Zakona o komunika-
cijama BiH, Savjet ministara i Agencija za komunikacije su nadlezni za
postovanje i promovisanje ravnopravnosti polova i uklanjanje svih oblika
predstavljanja muskaraca ili Zena na stereotipan i uvredljiv ili ponizava-
ju¢i nacin (ZK BiH, ¢lan 3, stav 4., tacka f)). Na osnovu postojece pravne
regulative koja ¢ini sastavni dio pravnog sistema Bosne i Hercegovine, a
koja intenzivno ili ekstenzivno ureduje pitanje odnosa medija i Zena trece
dobi, stice se utisak da postoji veliki jaz izmedu normativnog i stvarnog
stanja, posebno kada se radi o medijskoj pismenosti ove populacije. Nai-
me, o tre¢oj zivotnoj dobi se u javnosti i medijima iskljuc¢ivo govori i dje-
luje kroz prizmu ocuvanja njihovog mentalnog i fizickog zdravlja, dok su
vjestine medijske pismenosti i kritickog misljenja potpuno zanemarene.
Razlozi za ovakvo stanje u Bosni i Hercegovini su brojni, ali se kao esenci-
jalni, prvenstveno namecu slaba istrazenost pitanja medijske pismenosti

10 Zakon o ravnopravnosti polova u Bosni i Hercegovini - precid¢eni tekst (Sluzbeni glasnik BiH,
br. 32/10)

11 Zakon o zabrani diskriminacije (Sluzbeni glasnik BiH, br. 59/09, 66/16)

12 Clan 6, stav [, tacka h) Zakona o zabrani diskriminacije (Sluzbeni glasnik BiH, br. 59/09, 66/16)

i zastupljenosti zena trece dobi, zatim odsustvo bilo kakve strategije ili
plana kojim bi se olaksalo ucesce i prisutnost Zena trece dobi u medijskom
prostoru, kao i izostanak postovanja prema starijim licima, $to je posebno
svojstveno za razvijene zemlje sa visokim dohotkom (WHO, 2016). S ci-
ljem suzbijanja Stetne dobne diskriminacije, naruavanja ljudskih prava i
osnovnih sloboda, ukljucujudi slobodu izrazavanja i pismenosti, nadlezna
ministarstva, agencije, (samo)regulatorna tijela’’ i obrazovne institucije
Bosne i Hercegovine obavezne su dati jasne smjernice i podrsku unapre-
denju medijske pismenosti Zena trece dobi.

9. ZAKLJUCAK

Medijska pismenost Zena tre¢e dobi u Bosni i Hercegovini spada u
pionirske istrazivacke poduhvate, kojima se na sistemati¢an nacin nasto-
ji odgovoriti na pitanja: kakva je fenomenoloska pozicija starije Zenske
populacije u nacionalnom medijskom prostoru, $ta je to medijska pisme-
nost u eri digitalnih medija i kakav je zakonodavni okvir u oblasti unap-
redenja medijske pismenosti starijih gradanki u Bosni i Hercegovini. Kao
medijski subjekt, Zena tre¢e dobi je najces¢e podzastupljena, ili stereo-
tipno predstavljena u medijima. Kako bi zauzela realnu poziciju u drustvu
i medijima, Zena trece dobi mora nauciti da kriticki vrednuje postojeci
medijski sadrzaj, ali i da ga stvara. Drugim rije¢ima, ona se mora ukljuciti
u proces unapredenja medijske pismenosti $to nalaze vece angazovanje
drzave i njenih aktera na polju integrisanja medijske politike i pismenosti
u zakonske i strateske okvire.

U nedostatku konstruktivnog dijaloga izmedu medija i pripadnica
tre¢e dobi, ova populacija trpi isklju¢enost iz svijeta medija, a samim tim
iiz drustva. Tradicionalni mediji u Bosni i Hercegovini ne ulazu dovoljno

13 Pored Regulatorne agencije za komunikacije Bosne i Hercegovine (RAK) ¢iji je primarni
zadatak zastita slobode izrazavanja i razli¢itosti misljenja, kao i separacija emitera od politicke
kontrole i manipulacije s ciljem uspostavljanja gradanskog drustva, te uces¢a gradana u
promociji profesionalnog i odgovornog medijskog sektora i razvoja informacionog drustva u
Bosni i Hercegovini (Regulatorna agencija za komunikacije BiH: Misija), u Bosni i Hercegovini
je aktivno samoregulatorno tijelo za $tampane, a odnedavno i online medije - Vijece za $tampu
BiH. Znacajna uloga Vijeca za $tampu ogleda se u jacanju civilnog drustva putem pruzanja
sredstava za zastitu ljudskih prava gradana kroz ulaganje prigovora na neta¢ne, neprofesionalne
ili nepotpuno objavljene sadrzaje u stampi i on-line medijima (Taji¢, 2013: 71).

napora da svoje starije korisnice obrazuju kao kompetentne medijske
konzumente, zbog cega je potrebno, na institucionalnom nivou, razviti
strategije medijskog obrazovanja ove drustvene grupacije.

Uloga medijske pismenosti u odnosu na stariju zensku populaciju
ne treba da bude protektivna, ve¢ proaktivna u smislu da se kod pripad-
nica trece dobi , kroz cjelozivotno ucenje, razvija kriticki odnos prema
medijskom sadrzaju i ulozi medija, $to ih ¢ini aktivnim ucesnicima u pro-
cesu dono$enja odluka i nosiocima suvereniteta u demokratskom bosan-
skohercegovackom drustvu. Bez medijske pismenosti i kritickog mislje-
nja, bosanskohercegovacke Zene trec¢e dobi lako postaju zrtve tehnoloskih
kompanija koje ih ¢ine zavisnim od mahom komercijalnog medijskog
sadrzaja te nekvalitetnih medijskih poruka sa predominantnom dozom
senzacionalizma.

Nosioci medijske pismenosti i obrazovanja u Bosni i Hercegovini
jo$ uvijek nemaju razvijenu posebnu strategiju, niti akcioni plan za upo-
znavanje Zena trece dobi sa prednostima i nedostacima novih digitalnih
medija, na nacin na koji to ¢ine zemlje u okruZzenju, iako raste interesova-
nje naucne i stru¢ne javnosti za istrazivanje pozicije starijih lica u kontek-
stu savremenih komunikacijskih tehnologija.

Unapredenje medijske pismenosti je prvenstveno zadatak i obave-
za drzave Bosne i Hercegovine, ali i drugih nedrzavnih aktera, kao $to
su (samo)regulatorna tijela, nevladine organizacije i medijska industrija.
Njihove programske aktivnosti moraju biti usmjerene u pravcu informi-
sanja zena trece dobi o sigurnom kori$¢enju medija i prate¢ih informaci-
onih tehnologija, kroz programe edukacije o medijskoj pismenosti , kao i
kroz redovno prikupljanje podataka i izvjestavanje o stanju medijske pi-
smenosti starije Zenske populacije.

Bosna i Hercegovina mora ulagati u naucnoistrazivacke radove iz
oblasti medijske pismenosti zena tre¢e dobi, kao i u IKT infrastrukturu
kako bi ova populacija imala ravnopravan pristup medijima i ucesce u
kreiranju medijskih sadrzaja. Medijska pismenosti vi$e nije individualna
kompetencija pojedinca ve¢ drustvena neophodnost kojom se §titi osnov-
no ljudsko pravo na slobodu izrazavanja i informisanja, kao jedno od
fundamentalnih principa na kojima pociva svako demokratsko drustvo i
temeljni je uslov za njegovo napredovanje.

